
 
 

FORU AGINDUA 

 

Otsailaren 22ko 19/2024 Dekretuak, Euskal Sektore Publikoan euskararen erabilera 

normalizatzekoak, 5.3 artikuluan dioenez, hizkuntza plangintza egiteko, euskal sektore 

publikoko entitate bakoitzak hizkuntza ofizialak erabiltzeko irizpideak, hizkuntza plan 

estrategikoak eta kudeaketa planak prestatu eta onetsi beharko ditu. 

Agindu horiek betetzeko, eta VII. plangintzaldiari begira, Diputatuen Kontseiluak Gipuzkoako 

Foru Aldundiko Euskararen 2023-2027 aldirako Erabilera Plana onetsi zuen 2024ko martxoaren 

26ko Erabakiaren bidez, Aldundiaren organismo autonomoetan ere zeharkakotasunez eraginda.  

Orain, Diputatuen Kontseiluak onartutako Euskararen Erabilera Planaren arabera eta 19/2024 

Dekretuari jarraituz, Gipuzkoako Foru Aldundiak euskararen kudeaketa planak diseinatu ditu 10 

departamentuetan, helburu horretarako departamentu bakoitzean sortu den talde eragilearen 

bidez.  

Lurralde Oreka Berdeko Departamentuko arduradun eta teknikariek osatutako talde eragile 

batek 2025eko Hizkuntza Kudeaketako Plana diseinatu du, eta ondoren, arduradun politiko eta 

teknikoek zein langileek aukera izan dute egindako proposamenari ekarpenak egiteko; horren 

emaitzaz, departamentuko Zuzendaritzak eta arduradun teknikoek oniritzia eman diote 

kudeaketa planari. 

Hori horrela, eta aplikagarria izan dadin, egokia da Lurralde Oreka Berdea Departamentuko 

behin betiko Euskararen Kudeaketa 2024-2027 aldirako Plana onartzea. 

Hori horrela, foru diputatu honek, 

 

EBAZTEN DU 

Onartzea 2024-2027 aldirako Euskararen Kudeaketa Plana Lurralde Oreka Berdea 

Departamentuan, Foru Agindu honen eranskin gisa doana.  

 

Foru agindu hau behin betikoa da eta amaiera ematen dio administrazio bideari. Erabaki honen 

aurka, ADMINISTRAZIOAREKIKO AUZI ERREKURTSOA aurkez dezakete interesatuek, zuzenean, 

Donostiako administrazioarekiko auzietarako epaitegietan. Horretarako, BI HILABETEKO epea 

dute, jakinarazpena jaso eta biharamunetik hasita. 

Hala ere, aukera dute horren aurretik BERRAZTERTZEKO HAUTAZKO ERREKURTSOA aurkezteko 

foru diputatu honi HILABETEKO epean, jakinarazpena jaso eta biharamunetik hasita. Hori eginez 

gero, ezingo da administrazioarekiko auzi errekurtsorik aurkeztu harik eta berraztertzekoaren 

berariazko ebazpena eman edo ustezko ezezpena gertatu arte. Dena dela, egoki iritzitako beste 

edozein errekurtso aurkez daiteke. 

2. 

Sarrera 
 

Gipuzkoako Foru Aldundiaren 2024-2027 Plan Estrategiko Nagusian jasota dago Aldundiak bi 

helburu nagusi dituela euskara indarberritzeari begira: 

; Gizarte mailan, euskara bizitzako arlo guztietan lehentasunez erabiltzea (2.5 helburua) 

; Erakunde mailan, Aldundiaren jarduera euskaratik eta euskaraz izatea (2. zeharkako politika) 

Zeharkako politika horren funtsa hau da: “Foru Aldundia gipuzkoarren erakunde publikoa den 

horretan lidergoa eta eredugarritasuna zor du. Horregatik, jarduera euskaraz izatetik haratago doan 

aldarria gordetzen du zeharkako politika honek. Horrela, anbizioz, euskara bera ardatz dela jardun 

eta ekingo du Foru Aldundiak”. 

Anbizio horri edukia eta forma emateko, eta Euskal Sektore Publikoan euskararen erabilera 

normalizatzeko 19/2024 Dekretuak dioenari jarraituz, Gipuzkoako Foru Aldundiak hiru erabaki hartu 

ditu: 

Lehendabizikoa, 2024ko martxoaren 26ko bilkuran Diputatuen Kontseiluak onetsitako Gipuzkoako 

Foru Aldundiaren Euskararen Erabilera Plana 2023-2027 da. Planak herritarren hizkuntza 

eskubideak eta hizkuntza berdintasuna lortzea du helburu eta horretarako administrazioak eredu eta 

erreferentziazko gune izan beharra baieztatzen du. Planak bederatzi arlo lantzen ditu eta lidergoa, 

euskararen kudeaketa orokorra, hizkuntza klausulak eta sortze hizkuntza jotzen ditu lehentasuntzat. 

Bigarrena, Diputatuen Kontseiluak 2024ko uztailaren 30ean egindako bilkuran onetsitako 

Gipuzkoako Foru Aldundiko departamentuen eta haren foru organismo autonomoen hizkuntza 

irizpideei eta kudeaketa planei buruzko jarraibideak dira. Erabaki horrek indarrean jarri ditu berriro 

2018an, 2018-2022 aldirako, onetsitako hizkuntza irizpideak1. 

Eta horren haritik, hirugarrena, hau da, Aldundiak onetsitako Euskararen Erabilera Plana garatzeko 

Departamentu bakoitzaren Kudeaketa Plana, kasu honetan GFAren Euskararen Erabilera Plana 

Lurralde Oreka Berdea Departamentuan garatzeko Kudeaketa Plana 2024-2027, esku artean 

duzun hau, hain zuzen ere. Modu honetara, Aldundiaren jarduera euskaratik eta euskaraz izateko 

Plan Estrategiko Nagusian onetsitako zeharkako politika praktikara eramateko neurriak bideratuko 

dira. 

 

 

 
1 GAO, 2018/08/03 

3. 

Saiakera hau, Aldundiko 10 departamentuak, bakoitzak bere berezitasunekin, barne hartzen dituen 

eta helburu partekatu batean lerratzen dituen saiakera planifikatu hau, seguruenik orain arteko 

handiena da, euskararen erabilera kudeaketa orokorrean txertatuz eta lidergo politikoan eta 

teknikoan oinarrituz. 

Departamentuaren behin-behineko Kudeaketa Plana da hau eta hurrengo lau atalei buruzko 

proposamena jasotzen du:  

 

1. LAN PROGRAMA 

Diseinu-faserako osatutako Talde Eragileak proposatutako Departamentuko  Lan 
Programa aurkezten da,  eta zehazten du, zer ekintza egingo diren, zein izango diren 
ekintza horien arduradun eta hartzaileak,  eta zein gauzatze-epeak.  

 
 

2. EUSKARAZKO ADMINISTRAZIO ATALAK 

Aldundiaren Euskararen Erabilera Planaren arabera eta 19/2024 Dekretuak 17.6 
artikuluan jasotakoari jarraituz, Gipuzkoako Foru Aldundiko Departamentuek Euskarazko 
Administrazio Atalak izendatuko dituzte, hain zuzen ere haien eginkizunak nagusiki 
euskaraz beteko dituztenak. Euskarazko Administrazio Atal izateko baldintza objektiboak 
betetzen dituzten Departamentuko zerbitzuak zein diren jaso da dokumentu honen 
bigarren atalean, zerbitzu horiek  Euskarazko Administrazio Atal bihur daitezen prozesu 
bat abian jartzeko. 

 

 
3. TALDE ERAGILEA  

Kudeaketa Plana garatu ahal izateko, inplementazio-faserako Departamentu mailako  
Talde Eragilea osatuko da. Hizkuntza Berdintasunerako Zuzendaritzaren laguntzarekin, 
Talde Eragile horrek hartuko du dokumentu honetan jasotako ekintzak gauzatzeko 
gidaritza, koordinazioa eta jarraipen teknikoa egiteko eginkizuna. 

 
 

4. JARRAIPEN SISTEMA 

Kudeaketa Planaren jarraipena egiteko aurreikusitako adierazle-motak eta prozedura zein 
izango diren jaso da.   

4. 

1. Lan Programa 
 

1.1. Prozesua 
 

TALDE  ERAGILEA 

Berariaz Departamentuko Kudeaketa Plana diseinatzeko, Zuzendaritza guztietako eta Idazkaritza 

Teknikoko ordezkariez osatutako Talde Eragileak diseinatu du Departamentuaren Lan Programa.  

2024ko irailetik 2025eko urtarrilera, bi orduko 5 saio egin ditu Talde Eragileak Lan Programa 

diseinatzeko eta zehaztu egin du, zer ekintza egin, zein izango diren ekintza horien arduradun eta 

hartzaileak,  eta zein gauzatze-epeak. 

 

DISEINU-FASEA ANTOLATZEKO EGITURA 

Lan Programa diseinatzeko Talde Eragileak egindako saioetan,  Eusko Jaurlaritzak proposatutako 

KEMEN markoak ezartzen dituen arloen araberako egitura jarraitu da. Horrez gain, arlo bakoitzerako 

Aldundiaren Euskara Planak 2023-2027 epealdirako dituen helburu estrategikoak ere kontuan hartu 

dira. 

— KEMEN  markoa (Kudeaketa eta Erabilera Markoa Euskararen Normalizaziorako): 

bi eremu nagusi eta 13 arlo dituen egitura du.   

1. Eremua: KUDEAKETA 2. Eremua: ERABILERA 

A
rl

oa
k 

EUSKARAREN KUDEAKETA 
OROKORRA 

A
rd

at
za

k 

Zerbitzu-hizkuntza 

A
rl

oa
k 

IRUDIA 

LIDERGOA 
HERRITARREKIKO 
HARREMANAK 

LANGILEAK 

Lan-hizkuntza 

BARNE-HARREMANAK 

GAITASUNA KANPO-HARREMANAK 

EUSKARAREN ERABILERA 
SUSTATZEKO ESTRATEGIA PRESTAKUNTZA 

HIZKUNTZA-KLAUSULAK 
BALIABIDE INFORMATIKOAK 

SORTZE-HIZKUNTZA 

 

— Helburu estrategikoak: Aldundiaren Euskara Planeko helburu estrategiko bakoitzarekin 

Departamentuak zer lotura duen landu du Talde Eragileak, Departamentuari dagozkion 

hobekuntza neurriak proposatzeko. 

5. 

INPLEMENTAZIO-FASEA ANTOLATZEKO EGITURA  

Diseinu fasean KEMEN markoko arloei eta helburu estrategikoei jarraiki definitutako ekintzak, 

inplementazio-fasea planifikatzeko erabilgarriagoa izango den egitura berri bati jarraiki antolatu dira. 

Egitura berri horretan, batetik,  kudeaketa eremuaren arabera, 4 ekintza-multzo nagusiagotan bildu 

dira ekintzak; zehazki hurrengoak: 

 

1 2 3 4 
Arduradunen lidergoa, 
langileak informatu eta 
inplementazio-faserako 

baliabideak antolatu. 

Euskaraz egin 
daitekeena zer den 

identifikatu, eta 
euskaraz egiteko 

urratsak adostu eta 
egitera bideratutako 

ekintzak. 

Kontratu eta 
dirulaguntzetako 

hizkuntza klausulak eta 
jarraipena. 

Herritarrekiko 
harremanak eta kanpo 

harremanak, beste 
erakunde publikoekin 

eta entitate pribatuekin. 

 

Eta bestetik, zer ezaugarritako egitekoak diren aztertuta, ekintza-motaren araberako sailkapena ere 

erabili da: 

1 2 3 4 
KOORDINAZIO ETA 

JARRAIPENEKO 
ZEREGINAK 

LANGILEAK 
INFORMATZEKO 

ZEREGINAK 

 

EUSKARAREN 
ERABILERAN 

AURRERABIDEA 
EKARRIKO DUTEN 

HOBEKUNTZA AUKERAK 
IDENTIFIKATU, ADOSTU 

ETA  PLANIFIKATZEKO 
NEURRIAK 

INPLEMENTAZIOA 
ESKATZEN DUTEN 

URRATSAK 

6. 

Departamentuko Planaren ekintza kopurua jaso da hurrengo taulan, kasu honetan,  eragin arloaren 

araberako multzoen eta ekintza-motaren arabera.  

Ekintza-multzoa 

Ekintza-motak 

KOORDINAZIOA, 
JARRAIPENA 

INFORMATU 

 

HOBEKUNTZA 
AUKERAK 
AZTERTU 

INPLEME-
NTATU 

 

GUZTIRA 

1. Arduradunen lidergoa, 
baliabideak antolatu, 
langileak informatu 

1 0 1 20 22 

2. Euskaraz egin 
daitekeena identifikatu, 
eta euskara egiteko 
urratsak adostu eta egin 

0 0 4 7 11 

3. Kontratatuak eta 
dirulaguntzak 0 0 0 7 7 

4. Herritarrak eta kanpo 
harremanak 0 0 1 6 7 

GUZTIRA 1 0 6 40 47 

7. 

1.2. Lan Programa 

Inplementazio-fasea antolatzeko eraikitako egiturari jarraiki aurkezten da jarraian Lurralde Oreka 

Berdea Departamentuaren Lan Programa. 

Kudeaketa Planaren egikaritze-fasea antolatzeko ekintza-blokeak 

1 Arduradunak, baliabideak antolatu eta langileak informatu 

 

Ekintza-mota Ekintza 

KOORDI- 
NAZIOA ETA 

ANTO-
LAKETA 

INFOR-
MAZIOA 

EMAN 

INFORMAZIO
A JASO, 

HOBEKUNTZ
A AUKERAK 

AZTERTU ETA  
ADOSTU 

INPLEMEN
-TAZIOA 

ETA 
JARRAIPE

NA 

Zk. Deskribapena KEMEN 
arloa 

Eragileak Epeak 

Arduradunak Hartzaileak 
2024 
2025 

2026
2027 

      X 1 
Arduradun politiko eta teknikoek 
jarrera aktiboa izatea eta langileei 
beti euskaraz egitea  

LIDERGOA 
Diputatua, 

zuzendariak eta 
zerbitzuburuak 

Departa-
mentuko 
langileak 

✓ ✓ 

      X 2 

Zuzendariek eta zerbitzuburuek 
langileak  euskaraz lan egitera 
bultzatu  eta euskarazko 
dokumentuak bakarrik sinatu    

LIDERGOA Diputatua 
Zerbitzu-

buruak eta 
zuzendariak 

✓ ✓ 

      X 3 

Arduradun teknikoak euskaraz 
egiteko konpromisoa hartu eta, 
aukera dagoen guztietan, 
euskaraz bakarrik lan egin, bai 
ahoz eta bai idatziz  

LIDERGOA 

Zerbitzuburuak, 
idazkari 

teknikoa eta 
atalburuak 

Departa-
mentuko 

langileak eta 
kanpoko 
eragileak 

✓ ✓ 

      X 4 

Arduradun teknikoek langileekin 
egiten dituzten bileretan euskaraz 
egiteko konpromisoa hartzea, 
bereziki, bileraren gidaritza duenak 
eusle lana eginda 

LIDERGOA 

Zerbitzuburuak, 
idazkari 

teknikoa eta 
atalburuak 

Departa-
mentuko 

langileak eta 
kanpoko 
eragileak 

✓ ✓ 

X       5 
Talde Eragilearen osaketa 
berrikusi kudeaketa planaren 
inplementaziorako  

KUDEAKETA 
Zuzendariak eta 
zerbitzuburuak 

Talde  
Eragilea ✓   

    X   6 

Departamentuan hizkuntz 
sustatzaile/suspertzaile/aktibatza
ile bat izendatu edo taldetxo bat 
sortu, aspaldiko euskara taldearen 
antzera  

LANGILEAK 
Talde Eragilea 

eta 
zerbitzuburuak 

Departa-
mentuko 
langileak 

✓   

      X 7 

Idazkaritza Teknikoaren eta 
administrarien artean proiektu 
bat garatu, beraien arteko hizkuntz 
harremanak aldatzeko (EUSLE...) 
eta euskararen erabilera 
handitzeko  

LIDERGOA Idazkari 
teknikoa 

Idazkaritza 
Teknikoa eta 

adminis- 
trari taldea 

✓ ✓ 

8. 

Ekintza-mota Ekintza 

KOORDI- 
NAZIOA ETA 

ANTO-
LAKETA 

INFOR-
MAZIOA 

EMAN 

INFORMAZIO
A JASO, 

HOBEKUNTZ
A AUKERAK 

AZTERTU ETA  
ADOSTU 

INPLEMEN
-TAZIOA 

ETA 
JARRAIPE

NA 

Zk. Deskribapena 
KEMEN 

arloa 

Eragileak Epeak 

Arduradunak Hartzaileak 
2024 
2025 

2026
2027 

   X 8 

Kanpoko erakundeetatik 
gaztelaniaz jasotzen diren 
idatziak euskaraz eskatzeko 
babes politikoa lortu 
Departamentuan eta Aldundian 

LANGILEAK 

Aldundiko eta 
Departa-
mentuko 

arduradunak 

Departa-
mentuko 
langileak 

✓  

      X 9 

Euskal erakunde publiko batzuk 
(Eusko Jaurlaritzak, foru aldundiek, 
udalek...) bidaltzen duten 
dokumentazioa erdara hutsean 
badago edo lanerako ordezkaria 
(teknikoa edo politikoa) elebiduna 
ez bada, departamentuak kexa bat 
jarri eta zuzentzeko eskatu 

LIDERGOA 

Diputatu 
nagusia eta 

departa-
mentuko 
diputatua 

Erakunde 
publikoak eta 

departa-
mentuko 
langileak 

✓ ✓ 

      X 10/ 
11 

Herritarren hizkuntza hautua 
jasotzeko bitartekoak identifikatu 
eta horren gauzapena aztertu. 
Nekazaritza ustialekuen errolda, 
besteak beste.   

KUDEAKETA 
/ HERRITA-

RREKIKO 
HARRE-
MANAK 

Lagun-
tzetako 

zerbitzu-
burua / 

Idazkaritza 
Teknikoa 

Zerbitzuburuak 

Baserritar 
profesionalak 
/ Euskarazko 
hautua egin 

duten 
herritarrak 

✓   

      X 12/ 
13 

Dirulaguntzen tramitaziorako 
tresnetan onuradunak harreman 
hizkuntza hautatzeko neurriak 
hartu: basozaintzako dirulaguntzak, 
inbertsioetarako dirulaguntzak, 
landa bideetarako dirulaguntzak, 
landa garapenerako dirulaguntzak, 
landa garapen elkarteentzako 
dirulaguntza izendunak, kudeaketa 
etxeentzako dirulaguntza 
izendunak, Gaztenek, sindikatuak, 
abeltzaintza elkarteentzako 
dirulaguntza izendunak  

KUDEAKETA / 
HERRITA-
RREKIKO 

HARREMANAK 

Idazkaritza 
Teknikoa 

Zerbitzu-
buruak 

Diputatua /  
Idazkaritza 

Teknikoa 

Zerbitzuburuak 

Base-
rritarrak   

Enpresak 

Udalak 

Sindi-
katuak 

Abeltzain-
tza eta 
landa 

elkarteak 

Baserritar 
profesionalak 

✓   

  X   X 14 

Departamentuak komunikaziorako 
dituen kanalak erabiltzea 
kudeaketa planaren ekintzak 
langileei jakinarazteko eta 
gauzatzeko: zerbitzuetako bilerak, 
basozainen bilerak, nekazaritza 
bulegokoen koordinazio bilerak…  

KUDEAKETA 
Zerbitzu-

buruak 

Departa-
mentuko 
langileak ✓   

  X   X 15 

Langileen 
informaziorako/motibaziorako 
pilulak prestatu eta zabaldu 
departamentuan 

LANGILEAK 

Departa-
mentuko 
hizkuntz 

sustatzailea 
edo euskara 

taldea 

Departa-
mentuko 
langileak ✓   

9. 

Ekintza-mota Ekintza 

KOORDI- 
NAZIOA ETA 

ANTO-
LAKETA 

INFOR-
MAZIOA 

EMAN 

INFORMAZIO
A JASO, 

HOBEKUNTZ
A AUKERAK 

AZTERTU ETA  
ADOSTU 

INPLEMEN
-TAZIOA 

ETA 
JARRAIPE

NA 

Zk. Deskribapena 
KEMEN 

arloa 

Eragileak Epeak 

Arduradunak Hartzaileak 
2024 
2025 

2026
2027 

      X 16 

Arduradunek hizkuntz 
harrera protokoloa zabaldu, 
azaldu eta betearazi 
zuzendaritza eta zerbitzuko 
langile guztiei eta, bereziki, 
sartzen diren langile berriei  

LIDERGOA 

Zerbitzu-
buruak, 
idazkari 

teknikoa eta 
atalburuak 

Zerbi-
tzuetako 
langileak ✓ ✓ 

      X 17 

Hizkuntza irizpideak 
betetzeko neurriak hartu 
zerbitzuetan eta langile 
bakoitzari garbi adierazi, 
dekalogo edo protokolo 
baten bidez, jardunbide 
egokirako irizpide guztiak 
(hizkuntz neurriak barne) 

LANGILEAK 
Funtzio 

Publikoa 

Departa-
mentuko 
langileak ✓   

      X 18 

Langile berrien harrerarako 
zerbitzuek izendatzen 
dituzten tutoreekin lanketa 
egin, hizkuntz harrera egokia 
egiteko langileei 

LANGILEAK Zerbitzuburuak 
Langile 
 etorri  

berriak 
✓   

      X 19 

Departamentuan 
estrategikoak diren 
egitasmoetan euskararen 
erabilera handitzea: 
Baserritar misto 
profesionala, Basotik, 
Inbertsioetako dirulaguntzak, 
Nekazal jardueraren 
aitorpena (PAC), 
Basozaintzako dirulaguntzak, 
Gaztenek 

KUDEAKETA 

Nekazaritza 
bulegoetako 
langileak eta 
basozainak 

Mendietako 
zuzendaria 

Diputatua eta 
aholkularia  

Basotik-eko 
arduraduna  

Laguntzetako 
zerbitzuburua 

Herritarrak 

Enpresak 

Baserri-
tarrak 

45tik  
beherako 

herritarrak 

✓   

    X X 20 

Euskarazko Administrazio 
Atal izendatzeko baldintzen 
egoera zein den aztertu 
Departamentuko 
Zerbitzuetan. (7) 

KUDEAKETA Zuzendariak eta 
zerbitzuburuak 

Identifika-
tutako 

zerbitzuak 
✓   

      X 21 

Aldundiaren Plan 
Estrategikoko lan mahai 
sektorialetan 
departamentuarekin lotuta 
landuko diren trakzio 
proiektuen hizkuntza 
inpaktua aztertu 

KUDEAKETA 
Zuzendariak eta 

diputatua 

Trakzio 
proiektuen 
hartzaileak 

✓   

      X 22 

Aldundiaren Prestakuntza 
Planean antolatzen diren 
ikastaroen %85a euskaraz 
antolatzea  

LANGILEAK Funtzio Publikoa 
Departa-
mentuko 
langileak 

✓   

10. 

Kudeaketa Planaren egikaritze-fasea antolatzeko ekintza-blokeak 

2 Euskaraz egin daitekeena identifikatu, eta euskaraz egiteko urratsak adostu eta egin 

 

Ekintza-mota Ekintza 

KOORDI- 
NAZIOA ETA 

ANTO-
LAKETA 

INFOR-
MAZIOA 

EMAN 

INFORMAZIOA 
JASO, 

HOBEKUNTZA 
AUKERAK 

AZTERTU ETA  
ADOSTU 

INPLEMEN
-TAZIOA 

ETA 
JARRAIPE

NA 

Zk. Deskribapena KEMEN 
arloa 

Eragileak Epeak 

Arduradunak Hartzaileak 
2024 
2025 

2026
2027 

    X   23 

Zerbitzuburu, zuzendari eta diputatuek 
barneko dokumentuak 
(herritarrengana edo GAOra ez 
doazenak) euskara hutsean egitea 
erabaki eta betearazi 

SORTZE-
HIZKUNTZA 

Diputatua, 
zuzendariak 
eta zerbitzu-

buruak 

Departa-
mentuko 
langileak 

✓   

      X 24 

Herritarrei edo GAOra bidali 
beharreko dokumentuak ere euskaraz 
sortu eta bideratu eta, bidali aurretik, 
bukaera-bukaeran itzuli 

SORTZE-
HIZKUNTZA 

Diputatua, 
zuzendariak 
eta zerbitzu-

buruak 

Departa-
mentuko 
langileak 

✓   

    X   25 

Identifikatu gaztelaniaz eta elebietan 
sortzen diren dokumentuak eta 
justifikatu zergatia, eta euskara hutsez 
egiteko aukerak aztertu 

SORTZE-
HIZKUNTZA 

Zerbitzu-
buruak 

Zerbitzuetako 
langileak ✓   

      X 26 

Departamentu barruko harremanetan 
naturaltasunez euskaraz egiteko 
erabakia hartzea eta gaztelaniazko edo 
elebietako euskarriak euskara hutsean 
erabiltzeko moldatzea 

LANGILEAK 
Zuzendariak 
eta zerbitzu-

buruak 

Departa-
mentuko 
langileak 

✓ ✓ 

    X X 27 

Euskaraz izan daitezkeen idatzizko eta 
ahozko harremanak identifikatu, bai 
zerbitzuan bertan bai beste zerbitzu 
batzuekin izaten diren harremanetan, 
eta horietan euskararen aldeko urratsak 
emateko neurriak hartu 

BARNE 
HARRE-
MANAK 

        

    X   28 

Herri administrazio guztiekin 
harreman idatziak euskara hutsean 
izatea erabaki (txostenak, ebazpenak…) 
eta  informalak ere bai: lan 
dokumentuak, emailak… 

SORTZE-
HIZKUNTZA 

Diputatua, 
zuzendariak 
eta zerbitzu-

buruak 

Herri  
adminis-
trazioak 

✓   

      X 29 
Zerbitzu bakoitzak ohiko dokumentuak 
eredu normalizatu bihurtu, hizkera 
argia eta erraza erabilita 

SORTZE-
HIZKUNTZA 

Zerbitzu-
buruak 

Zerbitzuetako 
langileak eta 

kanpoko 
eragileak 

✓   

    X   30 

Lanpostuari dagokion hizkuntz 
eskakizuna egiaztatu ez duten 
langileei eta, bereziki, ezer egiaztatu ez 
duten langileei plan pertsonalizatuak 
egin 

LANGILEAK 

Talde 
Eragilea 

HBZN 

HE egiaztatu 
gabeko 

langileak 
✓   

11. 

Ekintza-mota Ekintza 

KOORDI- 
NAZIOA ETA 

ANTO-
LAKETA 

INFOR-
MAZIOA 

EMAN 

INFORMAZIOA 
JASO, 

HOBEKUNTZA 
AUKERAK 

AZTERTU ETA  
ADOSTU 

INPLEMEN
-TAZIOA 

ETA 
JARRAIPE

NA 

Zk. Deskribapena 
KEMEN 

arloa 

Eragileak Epeak 

Arduradunak Hartzaileak 
2024 
2025 

2026
2027 

      X 31 

Hizkuntza baliabideak eskuragarriago 
jartzea eta baliabideen erabilera 
errazteko (itzultzaile neuronalaren 
erabilera, ohiko zalantzak...) saio 
praktikoak antolatu urtean behin 
gutxienez 

LANGILEAK 

Departa-
mentua 

HBZN 

Departa-
mentuko 
langileak 

✓   

      X 32 

Zuzenketa zerbitzuaren erabilera 
balioan jarri eta departamentuko 
administrari itzultzailearekiko 
harremana bultzatu 

LANGILEAK 
Talde 

Eragilea 
Departa-
mentuko 
langileak 

✓   

      X 33 

Departamentuan erabiltzen diren 
informatika aplikazio berriak euskaraz 
bakarrik sortu eta elebietan 
daudenetan gaztelaniazkoa "kapatu" 

BALIABIDE 
INFORMATIK

OAK 

Diputatua, 
zuzen-

dariak eta 
zerbitzu-
buruak 

Departa-
mentuko 
langileak 

✓   

12. 

Kudeaketa Planaren egikaritze-fasea antolatzeko ekintza-blokeak 

3 Kontratuak eta dirulaguntzak 

 

Ekintza-mota Ekintza 

KOORDI- 
NAZIOA ETA 

ANTO-
LAKETA 

INFOR-
MAZIOA 

EMAN 

INFORMAZIO
A JASO, 

HOBEKUNTZ
A AUKERAK 

AZTERTU ETA  
ADOSTU 

INPLEMEN
-TAZIOA 

ETA 
JARRAIPE

NA 

Zk. Deskribapena KEMEN 
arloa 

Eragileak Epeak 

Arduradunak Hartzaileak 
2024 
2025 

2026
2027 

      X 34 

Kontratazio arduradunek kontratazioko 
hizkuntza klausulen gida lantzeko 
prestakuntza egin, eta 
departamentuan hura aplikatzeko 
neurriak hartu 

HIZKUNTZA 
KLAUSULAK 

Aldundiaren 
Kontratazio 

Zerbitzua 

Kontratuen 
kudea-
ketaz 

arduratzen 
diren 

langileak 

✓   

      X 35 

Departamentuak egiten dituen 
kontratuetan aztertu jartzen diren 
hizkuntza klausulak egokiak diren eta 
klausula zehatzak jarri, derrigorrez 
bete beharrekoak (ez sustapen 
klausulak, baremoa).  

Hizkuntz klausula posibleak: 
solaskidea euskalduna eta euskara 
tituluduna, dokumentazioa euskaraz 
gutxienez, bilerak eta aurkezpenetan 
euskararen erabilera lehenetsi... 

Lehenetsi beharreko zerbitzu 
kontratuak: komunikazio zerbitzua -
ARAZI-, aholkularitza kontratuak -
ATTEST-, Gure Lurra kongresuaren 
antolakuntza, dinamizazio enpresak, -
HAZI- informatika enpresa...  

HIZKUNTZA 
KLAUSULAK 

Kontratu 
bakoitzaren 
solaskidea, 

zerbitzuburua 
eta 

zuzendaria 

Kontrata-
tutako 

enpresa eta 
zerbitzua 
jasotzen 

duten 
erabil-

tzaileak 

✓   

      X 36 

Bereziki dirulaguntza izendunetan edo 
akordio baldintzetan eta hitzarmenetan 
(Ehiza Federazioa, Landaola, kudeaketa 
etxeak, baso elkartea, sindikatuak…)  
hizkuntza klausulak txertatu: 
Aldundiaren baldintza berdinetan 
ematea zerbitzua, aurrez aurreko 
harremana euskaraz, dokumentazioa 
gutxienez euskaraz, 
jardunaldi/ikastaroetan euskararen 
erabilera bermatzea...  

HIZKUNTZA 
KLAUSULAK 

Dirulaguntzak 
kudeatzen 

dituen 
zerbitzuburua 

Lehen 
sektoreko 
herritarrak 

eta 
elkarteak 

✓   

      X 37 

Kontratu eta dirulaguntza batzuetan 
(zehaztu gabe zeinetan) Euskararen 
Erabilera Plana edo Bikain ziurtagiria 
izatea baloratu 

HIZKUNTZA 
KLAUSULAK 

Diputatua eta 
zuzendariak 

Kontra-
tutako 

enpresak 
eta diru-

laguntzaren 
onura-
dunak 

✓   

13. 

Ekintza-mota Ekintza 

KOORDI- 
NAZIOA ETA 

ANTO-
LAKETA 

INFOR-
MAZIOA 

EMAN 

INFORMAZIO
A JASO, 

HOBEKUNTZ
A AUKERAK 

AZTERTU ETA  
ADOSTU 

INPLEMEN
-TAZIOA 

ETA 
JARRAIPE

NA 

Zk. Deskribapena 
KEMEN 

arloa 

Eragileak Epeak 

Arduradunak Hartzaileak 
2024 
2025 

2026
2027 

      X 38 

Zerbitzuak jarrera proaktiboa izatea 
kontratu eta dirulaguntzetan jarritako 
hizkuntz klausulak betetzen direla 
bermatzeko: galdetu, gogorarazi, 
memoriak… 

HIZKUNTZA 
KLAUSULAK 

Kontratuaren 
eta  

dirulagun-
tzaren 

solaskidea 

Kontra-
tatutako 
enpresa  
eta diru-

laguntzen 
onura-
dunak 

✓   

      X 39 

Kontratuetako eta dirulaguntzetako 
hizkuntz klausulen jarraipenarekin 
zerikusia duten kexak, ez betetzeak, 
arazoak… aztertzeko eta konponbidea 
emateko  kanalak sortu 
departamentuan  

HIZKUNTZA 
KLAUSULAK 

Zerbitzu-
buruak eta 

zuzendariak 

Zerbi-
tzuetako 
langileak 

✓   

      X 40 

EBAko ekintza izarra kudeaketa planean 
txertatu: “Programaren eragin 
linguistiko handiko kontratuetan 
edota dirulaguntzetan hizkuntza 
klausula berrituak txertatu” 

HIZKUNTZA 
KLAUSULAK 

EBAren 
kudea-

tzaileak eta 
zuzendariak 

Eragin 
handiko 

kontratuen 
eta  diru-

laguntzen 
ardura-
dunak 

✓   

14. 

Kudeaketa Planaren egikaritze-fasea antolatzeko ekintza-blokeak 

4 Herritarrak eta kanpo harremanak 

 

Ekintza-mota Ekintza 

KOORDI- 
NAZIOA ETA 

ANTO-
LAKETA 

INFOR-
MAZIOA 

EMAN 

INFORMAZIO
A JASO, 

HOBEKUNTZ
A AUKERAK 

AZTERTU ETA  
ADOSTU 

INPLEMEN
-TAZIOA 

ETA 
JARRAIPE

NA 

Zk. Deskribapena KEMEN 
arloa 

Eragileak Epeak 

Arduradunak Hartzaileak 
2024 
2025 

2026
2027 

      X 41 

Departamentuak antolatzen dituen 
prentsaurreko eta agerraldi 
instituzionaletan zorrotz jokatu eta 
euskara hutsez izan daitezen neurriak 
hartu, komunikabideen eskaerei 
erantzuteko irizpideak landuta 

IRUDIA 
Diputatua  

eta 
zuzendariak 

Komuni-
kabideak ✓   

    X X 42 

Departamentuak, zuzenean edo 
zeharka, herritarrentzat antolatzen 
dituen ekintza, ikastaro, partaidetza 
prozesu eta antzeko ekitaldiak 
identifikatzea eta horien ohiko hizkuntza 
euskara izan dadin neurriak hartzea 
(Gure Lurra Kongresua, digitalizazioaren 
inguruko saioak...) 

HERRITA-
RREKIKO 
HARRE-
MANAK 

Zuzendariak 
eta zerbitzu-

buruak 

Herritarrak, 
baserri-
tarrak, 

elkarteak 
✓   

    X   43 
Kanpo harremanetan, ahal den 
guztietan, ahoz eta idatziz euskaraz 
egiteko konpromisoa hartu 

KANPO 
HARRE-
MANAK 

        

      X 44 

Ebatzi aplikazioan herritarraren hautua 
aldatzeko aukera kentzea eta hasieratik 
bermatzea euskaraz eskatu duenari 
erantzuna euskaraz sortu eta 
bideratzea. Gertubiden antzeko 
zerbait. 

HERRITA-
RREKIKO 
HARRE-
MANAK 

Idazkari 
teknikoa eta 

zerbitzu-
buruak 

Idazka-
ritzako 

langileak 
✓   

      X 45 

Euskarazko hautua egin duten 
herritarrei, zerbitzua beti euskaraz 
ematea bermatzeko hainbat 
dokumentu eredu bi bertsiotan izan: 
euskaraz eta ele bietan. Adibidez, 
ebazpen ereduak 

HERRITA-
RREKIKO 
HARRE-
MANAK 

Diputatua eta 
zuzendariak 

Herrita-
rrekin 
harre- 
mana 
duten 

langileak 

✓   

    X X 46 

Gipuzkoako udalekin dituzten 
harremanak euskaraz egitea. 
Gainerako herri administrazioekin 
(Ertzaintza, Eusko Jaurlaritza, AFA, BFA, 
Osakidetza…) dituzten harremanetan 
euskaraz egin daitezkeenen diagnosia 
egin eta, aukerak daudenean, euskaraz 
egiteko urratsak eman 

KANPO 
HARRE-
MANAK 

        

    X X 47 

Entitate pribatuekin dituzten 
harremanen hizkuntz diagnosia egin, 
euskaraz egin daitezkeenak identifikatu 
eta, aukerak daudenean, euskaraz 
egiteko urratsak eman 

KANPO 
HARRE-
MANAK 

15. 

2. Euskarazko Administrazio Atalak 
 
 

Aurreko sei planetan denon artean egindako lanaren ondorioz, baldintza objektiboak eta 

subjektiboak ditugu gaur egun Gipuzkoako Foru Aldundia euskarazko arnasgune soziofuntzionala 

izateko.  

Arnasgune geografikoak dira eguneroko mintzajardun arruntetan bertakoen artean euskara 

nagusitzen den guneak (auzoa, herria …). Arnasgune soziofuntzionalak, berriz, gauza bera dira, baina 

gune geografikoa izan beharrean, harreman-sare bat edo eremu bat denean nagusiki euskara 

erabiltzen duena. Gure kasuan, lan-eremua, Aldundia da. Batzuk zein besteak, arnasguneak, egoera 

gutxituan dagoen hizkuntza bat indarberritzeko ezinbesteko oinarriak direla erakutsi digu zientzia 

soziolinguistikoak. 

Gipuzkoako Foru Aldundiak, bere osotasunean, ez ditu baldintzak arnasgune izateko, baina bai bere 

baitako hainbat atal, zerbitzu edota departamentuk. Bide horretan aurrera egiteko, eta Plan 

Estrategikoan jasotako zehar politikan jasotako helburura (Aldundiaren jarduera euskaratik eta 

euskaraz izatea) hurbiltzeko, euskarazko atalak dira tresna nagusia. Hala dago jasota Gipuzkoako 

2023-2027rako Foru Aldundiaren Euskararen Erabilera Planean ere:  

Euskaraz egin daitekeena euskaraz egiteko helburuari lotuta, Aldundiko euskarazko atalak dira 

ibilbide horretan aurrera egiteko tresna nagusia. Hala ere, euskarazko atalen garapena ez da soilik 

atal horiei dagokien zeregina: euskarazko atal direnek eta ez direnek elkarlanean garatu beharreko 

estrategia da. 

Diputatuen Kontseiluak 2024ko uztailaren 30ean egindako bilkuran onetsitako Gipuzkoako Foru 

Aldundiko departamentuen eta haren foru organismo autonomoen hizkuntza irizpideei eta 

kudeaketa planei buruzko jarraibideek jasotzen duten modura: 

Administrazio atal elebidun batek euskarazko administrazio atalaren izaera hartuko du, berariazko 

aitorpen xedapenik behar izan gabe, baldin eta langileen % 85ek lanpostuko hizkuntza eskakizuna 

egiaztatua badute eta arduradun teknikoak (atalburu edo zerbitzuburu) hirugarren hizkuntza 

eskakizuna egiaztatua badu. 

Eta aipatutako irizpideetan jasota dagoen definizioari jarraituz, Euskarazko administrazio ataletan 

euskara izan behar da laneko hizkuntza nagusia, ahoz nahiz idatziz. Ezaugarri nagusi horretaz gain, 

euskarazko administrazio atalek badituzte ezaugarritzen dituzten beste hainbat berariazko jarraibide 

(ikus I. eranskina). 

16. 

Departamentu honek, aztertu ditu bere baitan dituen zerbitzuak eta euskarazko administrazio atal 

izendatzeko jadanik baldintza objektiboak betetzen dituztenak hauek dira: 

 

◼ IDAZKARITZA TEKNIKOA 

◼ NEKAZARITZAKO ETA ABELTZAINTZAKO SUSTAPEN ETA OSASUN ZERBITZUA 

◼ LANDA GARAPENEKO ETA LURRALDE OREKAKO ZERBITZUA 

◼ LAGUNTZEN ETA ERREGISTROEN ZERBITZUA 

◼ IKUSKAPEN ETA KONTROL ZERBITZUA 

◼ MENDIAK ETA HABITATAK KUDEATZEKO ZERBITZUA 

◼ BASA ANIMALIEN ETA LANDAREEN ZERBITZUA 

 

Kudeaketa Plan honen helburu nagusietako bat izango da, Lan Programan jasota dagoen modura, 

euskarazko administrazio atalak izateko baldintzak dituzten zerbitzu horiekin prozesuak abiatzea 

euskarazko administrazio atal bihur daitezen, zerbitzu bakoitzean lanketa bat eginez eta behar diren 

laguntza guztiak eskura jarriz. 

17. 

3. Talde Eragilea 

 

Diseinu-fasean Departamentuko Kudeaketa  Plana diseinatzeko sortutako  egituraren antzera,  

inplementazio-faserako Talde Eragilea osatuko da orain. Zuzendaritza bakoitzetik eta Idazkaritza 

Teknikotik  ordezkari bana eta Departamentuko arduradun politiko batek osatutako taldea izendatu 

behar du Departamentuak. Hizkuntza Berdintasunerako Zuzendaritza Nagusia bidelagun izanda, 

Talde Eragilearen eginkizuna Kudeaketa Plana garatzea izango da, zeregin hauekin: 

→ Erabilera planean eta kudeaketa planean jasota dauden ekintzak gauzatzeko gidaritza, 

koordinazioa eta jarraipen teknikoa egitea.  

→ Departamentu bakoitzaren hizkuntza adierazleen zerrenda osatzea eta jarraipena egitea.  

→ Departamentu bakoitzaren egoera berezituaren ikuspegitik proposamenak egitea.  

18. 

4. Jarraipen sistema 
 

Kudeaketa Planaren adierazleak 

Departamentuko Euskararen Kudeaketa Planaren gauzatze-maila eta eraginkortasuna ebaluatzeko 

adierazleak definituko dira, inplementazio-fasearen jarraipena egiteko. Talde Eragileak erabakiko du 

zein adierazle erabili eta  bi motatako adierazleekin lan egitea aurreikusten da: 

GAUZATZE-MAILAREN ADIERAZLEAK:  

Kudeaketa Planean jasotako ekintzen aurrerapen-maila neurtzeko adierazleak izango dira,  

batetik kuantitatiboak, jakiteko garatutako eta garatu gabeko jarduerak zenbat diren, eta 

bestetik kualitatiboak, jakiteko zein diren garatu gabekoen zergatiak. 

 

ERAGINKORTASUN-MAILAREN ADIERAZLEAK:  

Gauzatutako ekintzek, ezarritako helburuak lortzen zenbat lagundu duten ebaluatzeko 

adierazleak izango dira; hauek ere, izan daitezke kuantitatiboak, jakiteko adibidez zenbatek 

parte hartu duten, eta izan daitezke kualitatiboak, jakiteko zein izan diren lorpenak edota 

hobetu beharreko alderdiak.  

 
 

 

KEMEN adierazleak 

Kudeaketa Planeko ekintzen gauzatze-maila eta eraginkortasuna ebaluatzeko 

Departamentuko Inplementazio Talde Eragileak erabiliko dituen adierazleez gain, Eusko 

Jaurlaritzaren KEMEN metodologiak ezartzen dituen emaitza-adierazleak ere erabiliko dira, 

bateratuak erakunde guztietarako.  Gipuzkoako Foru Aldundiaren 2023-2027 epealdirako 

Euskararen Erabilera Planaren ebaluazioa egiteko,  bi urteko tarteari dagozkion memoriak 

idatziko ditu Hizkuntza Berdintasunerako Zuzendaritza Nagusiak.  

 Eranskina 

20. 

Euskarazko Administrazio Unitateen jarraibideak2 

Berariazko jarraibideak euskarazko administrazio atalentzat. 

Euskarazko administrazio unitatearen aitorpena duten atalek puntu honetan xedatzen diren jarraibideak izango 
dituzte. 

1. HARRERA ETA INFORMAZIOA. 

(a) Euskarazko administrazio atalek informazio prozedura bat izan behar dute, bertara lanera doazen 
langile berriek nahiz bertan lanean ari direnek zehazki jakin ditzaten atalaren zerbitzu eta lan hizkuntza 
irizpideak. 

(b) Herritarren harrera egiteko ardura duten lanpostuak zehazki zein diren identifikatu behar dituzte, eta 
ziurtatu zerbitzua euskaraz era egokian ematen dutela. 

 

2. HARREMAN HIZKUNTZA. 

(a) Harremanetan diren gainerako herri administrazioei jakinarazi behar diete harreman ahozko zein 
idatziak euskaraz izan nahi dituztela. 

 

3. LANEKO HIZKUNTZA. 

(a) Euskara izango da lan hizkuntza nagusia, bai laneko eginkizun idatzietan, bai ahozkoetan. 

(b) Euskara izango da atal hauetako laneko bileren hizkuntza. Bileren akta euskaraz jasoko da, eta aktaren 
jasotzaileren batek berariaz eskatzen duenean soilik itzuliko da gaztelaniara. 

(c) Euskarazko atal batetik Foru Aldundiko beste zerbitzu batera doan dokumentazioa euskaraz sortu eta 
bidaliko da. Zerbitzu jasotzailearen ardura da bitartekoak behar bezala antolatzea agiri horiek euskaraz 
tramitatu ahal izateko, eta, behar denean, erantzuna euskaraz sortu eta bidaltzeko. 

 

4. LANEKO PRESTAKUNTZA ETA SUSTAPENA. 

(a) Atal hauetako langileek euskaraz jasoko dute laneko prestakuntza, oro har. 

(b) Atal hauetako lanpostu bat barne lehiaketaren bidez betetzeko lehiaketa deitzen denean, gutxienez 
azterketen probatako bat euskaraz egingo da. 

 

 
2   Diputatuen Kontseiluak 2024ko uztailaren 30ean egindako bilkuran onetsitako Gipuzkoako Foru Aldundiko departamentuen 

eta haren foru organismo autonomoen hizkuntza irizpideei eta kudeaketa planei buruzko jarraibideak (GAO 2018/08/03) 

21. 

5. KONTRATAZIO ADMINISTRATIBOA. 

(a) Atal hauek sustatutako kontratazio espedienteetan, kontratazio mahaiaren bilerak euskaraz izango 
dira, oro har. Hala ere, beti bermatuko da pertsona fisiko nahiz juridikoek informazioa bi hizkuntza 
ofizialetako edozeinetan jasotzeko duten eskubidea. 

(b) b) Kontratua izenpetzen denetik, esleipendunaren eta atal hauen artean sortzen diren harreman 
ahozko zein idatziak euskaraz izango dira lehentasunez. 

 

6. APLIKAZIO INFORMATIKOAK. 

(a) Euskarazko administrazio atalek solaskide elebidun bat izendatzeko eskatuko diote informatika 
zerbitzuen enpresa hornitzaileari. 

(b) Aplikazio berriak euskaraz sortuko dira hastapenetik. Besteak beste, erabiltzaile liburuak euskaraz 
egon behar dira idatzita. 

(c) Aplikazio berri guztiak prestatuta egongo dira emaitza dokumentalak euskaraz sortzeko. 

(d) Euskarazko administrazio atal hauetan, aplikazio bereziak eta orokorrak euskaraz erabiliko dira. 

 

7. NORMALIZAZIO, BERRIKUNTZA ETA INFORMAZIO TRESNAK. 

(a) Euskarazko administrazio atalek lehentasuna izango dute bai berariazko hizkuntza trebakuntzarako 
laguntza, bai Foru Aldundiaren itzulpen zerbitzuak jasotzeko garaian. 

(b) Atal hauek lehentasuna izango dute hizkuntza kudeaketa hobetzeko, ikerketa edo berrikuntza izaera 
duten proiektuak garatzeko garaian. 

(c) Foru Aldundiko Intranetean informazio kanal bat jarriko da, zein administrazio atal diren euskarazkoak 
agerian egon dadin. Era berean, Foru Aldundiko langileak identifikatzeko erabiltzen diren informazio 
euskarrietan (telefonoen zerrendak, langileen direktorioa eta abar) euskarazko ataletan ari diren 
langileak zein diren jakinaraziko da. 

 

8. PRESTAKUNTZA BEREZIA. 

(a) Euskarazko ataletako lanpostuetan ari diren langileek prestakuntza berezia jasotzeko aukera izango 
dute, hizkuntzaren kudeaketa eta ahalmentzearen arloetan. 

